
1. OSNOVNI PODACI O OPĆINI SREBRENIK
Općina Srebrenik se nalazi u sjevero-istočnom dijelu Bosne i Hercegovinei po administrativnom uređenju  pripada Tuzlanskom kantonu u Federaciji BiH, dok ekonomski pripada regiji Sjeveroistočna Bosna i Hercegovina. Općina se prostire na površini od 248 km2 i sredinom njene teritorije teče rijeka Tinja u dužini od  oko 30 kilometara. Uz rijeku Tinju prolazi magistralni put Tuzla-Orašje i željeznička pruga normalnog kolosijeka Brčko-Banovići. S općinom Srebrenik graniče općine Tuzla, Lukavac, Gračanica, Gradačac, Distrikt Brčko, Čelić i Lopare.




Slika 1. Geografski položaj općine Srebrenik u kontekstu administrativne podjele Bosne i Hercegovine

Istočnim dijelom općine proteže se planina Majevica, čiji najviši vrh iznosi 917 metara. Općina spada u brdski poljoprivredni reon. Visinski interval obuhvata od 195-815 metara nadmorske visine. Klima je umjereno kontinetalna sa naglašenim godišnjim varijacijama temperature i padavina. Rijeka Tinja i njeni pritoci bujičnog su karaktera pa stoga u vrijeme jačih padavina dolazi do poplava poljoprivrednog zemljišta i objekata uz rijeku i pritoke. Karakteristike terena koje zauzima općina su složena geološka građa i tektonski sklop, što ima za posljedicu pojavu erozije i klizišta.
Stanovnici općine Srebrenik su naseljeni u pretežno ruralnim naseljima,  63 naselja
 organizovanih u 45 Mjesnih zajednica, koje su grupisane u 7 mjesnih područja. Prema popisu stanovništva iz 1991. godine, općina je imala 40.896 stanovnika, od čega 30.528 (74,65%) Bošnjaka,  5.308 (12,98%) Srba,  2752 (6,73%) Hrvata i 2.308 (5,64%) Ostalih. U periodu od 1991. do 2009. godine zbog migracije stanovništva došlo je do značajne promjene broja i etničke strukture stanovništva.

[image: image2.emf]75,8

74,65

88

0

10

20

30

40

50

60

70

80

90

1981 1991 2009

Bošnjaci

Srbi

Hrvati


Slika 2. Procjena demografske i etničke strukture (%) za period 1981-2009. godine

Procjenjuje se da danas u 2009. godini oko 13.522 stanovnika živi u urbanim naseljima ili 30%, dok preostalih 31.552 stanovnika ili 70% spada u stanovništvo koje živi u ruralnim naseljima
.
Prema raspoloživim podacima općinskih službi
, u općini ima 13536 domaćinstava, a prosječna veličina domaćinstva je 3,33 članova. 

Slika 3. Prosječan prirodni priraštaj broja stanovnika

.
U periodu od 2005-2009. godine prosječno se rađalo 473 djece godišnje, dok je prosječan broj umrlih osoba za isti vremenski period bio 317 stanovnika godišnje, te je prosječni prirodni prirast iznosio 156.

2. PRIRODNE ODLIKE OPĆINE SREBRENIK
2.1. Poljoprivredno zemljište, šume i drvna masa

Općina raspolaže površinom od 24.792  hektara zemljišta
. Struktura zemljišta prikazan je na slici 4.

Slika 4.  Struktura zemljišta

Od ukupne površine općine oko 44,12% otpada na šume i neplodno zemljište, dok preostalih 55,88% čini poljoprivredno zemljište, što je značajno sa stanovišta poljoprivredne proizvodnje.
Prema izvršenoj kategorizaciji zemljišta 1982. godine na visokokvalitetno zemljište (najlakše obradivo) otpada 1.782 hektara ili 11,9 %, a nalazi se u aluvionu rijeke Tinje i njenih pritoka. Ove površine značajno su smanjene zbog izgradnje raznih privrednih i stambenih objekata uz magistralni put, odnosno rijeku Tinju. Od ukupne površine poljoprivrednog zemljišta 55,88% čini kvalitetno poljoprivredno zemljište, čiji je prikaz po bonitetnim klasama (od I do VIII).

Slika 5.  Poljoprivredno zemljište po bonitetnim klasama
Takođe, značajno je napomenu da se pod šumama se nalazi oko 37,30% općinske teritorije, te se procjenjuje da općina raspolaže sa 966.000 m3 drvne
 mase što po stanovniku općine iznosi 21,5 m3. 

2.2. Vodni resursi

Snabdijevanje vodom za piće i sanitarnom vodom domaćinstava i privrede je za oko 80% potreba stanovništva organizirano preko 70 mjesnih i lokalnih vodovoda. Od ukupnog broja vodovoda, samo 20 vodovoda ima izraženu i definiranu izdašnost izvorišta i sagledanu mogućnost dugoročnog snabdijevanja.

Kao potencijalni resurs na području općine  su identificirane termomineralne vode u toku hidrogeoloških istraživanja rađenih 1982. i 1983. godine. Međutim, za potvrđivanje i iskorištavanje ovog resursa, koji može biti značajna komponenta razvoja općine Srebrenik potrebna su dodatna istraživanja.

2.3. Mineralna bogatstva

Sa stanovišta mogućih mineralnih bogatstava općine, značajno je napomenuti da se općina Srebrenik se nalazi u području unutarnjih Dinarida. Bez obzira na to, što se u Tuzlanskom kantonu, tj. u neposrednoj blizini, nalaze velika ležišta lignita, mrkog uglja, kamene soli, cementnog lapara, gline i drugih mineralnih sirovina na području općine Srebrenik se ne nalaze značajniji mineralni resursi sa stanovišta rudnih bogatstava. Ipak, u dosadašnjim istraživanjima, registrovane su neke pojave arsenovih ruda, nikla i kobalta, kamenog uglja, glina i industrijskog kamena.
Od istraženih mineralnih sirovina za eksploataciju je interesantan krečnjak, čije rezerve iznose oko 52 miliona tona. Na temelju nepotpunih istraživanja procjenjuju se rezerve kamenog uglja na 1,933 miliona tona.
Ove rezerve su interesantne sa stanovišta kvalitete i debljine slojeva, ali su uslovi eksploatacije zbog nedefinisanih položaja slojeva upitni. Prilikom planiranja uređenja prostora treba imati u vidu da bi u dogledno vrijeme moglo doći do eksploatacije uglja i gline.
  3.  INFRASTRUKTURA
Putne komunikacije na području općine Srebrenik su razvijene u dijelu koji se odnosi na magistralne puteve (25 km), regionalne putevi (28 km), lokalni (89 km) i nekategorisani (218 km).Od ukupne dužine nekategorisanih puteva asfaltirano je 33,5%, a u kategoriji lokalnih puteva asfaltirano je 97,8 %. (prilog 2)
Vodosnabdijevane se vrši  gradskim vodovodom u gradu Srebrenik  i preko većih mjesnih vodovoda: vodovod Špionica- Ormanica, vodovod D.Potok, vodovod Tinja, vodovod Čekanići, Falešići i Brnjičani  i vodovod Podorašje, kojim upravlja JP „Vodovod i kanalizacija“ Srebrenik i što obuhvata 8.044 priključaka. Ostala naselja se snabdijevaju vodom putem  60 lokalnih vodovoda.  Otpadne vode naselja priključenih na gradski vodovod se odvode kanalizacijskom i kolektorskom mrežom do uređaja za prečišćavanje otpadnih voda sjeverno od grada Srebrenika. Trenutni kapacitet uređaja je 12.000 EBS, sa planiranim proširenjem na 18.000 EBS (ekvivalentni broj stanovnika). Odvodnjom u gradskom dijelu otpadnih voda je obuhvaćeno oko 70% korisnika. Industrija nije adekvatno priključena na sistem za prečišćavanje otpadnih voda.

Glavni kapacitet upotrijebljenih i korisnih voda na teritoriji općine Srebrenik je rijeka Tinja, koja u toku  sušnog perioda ima vrlo male (zanemarljive) protoke. Tinja je svrstana u II kategoriju vodotoka, pa se iz navedenih razloga nameće nužni problem  prihvatanja netretiranih zagađenih voda, u naseljima uzvodno od Srebrenika (D. Potok, Tinja, Podorašje) i nizvodno za naselja Špionice.

Snabdijevane električnom energijom vrši se preko elektroenergetskog sistema FBiH putem primarne transformatorske stanice (TS) 110/35/20/10 kV Srebrenik I TS 35/10 kV Lipnica
. Napajanje kupaca vrši preko 10 kV vodova koji napajaju 144 TS 10/0,4 kV sa TS 110/35/20/10 kV Srebrenik i jednog 10 kV voda sa TS 35/10 kV Lipnica koji napaja 21 TS 10/04 kV na podrčju Tinje. Kada je u pitanju kvalitet isporuke električne energije i sigurnost postojeće mreže, stanje nije zadovoljavajuće, jer je mreža 10 kV uglavnom podkapacitirana. Dužina elektrodistributivne mreže (0,4 kV) iznosi 723,89 km.  Sva domaćinstva su priključena na elektrodistributivnu mrežu, što čini 13.536 priključaka, dok je ostalih (privredni subjekti, javna rasvjeta) 1.137 potrošača.
U sektoru telekomunikacija glavna čvorna centrala nalazi se u glavnoj pošti u Srebreniku, a krajnje centrale su u mjesnim poštama Sladna, D. Potok, Tinja i Jasenica. Sva naseljena mjesta na području općine su pokrivena telefonskom mrežom . Ukupan broj telefonskih fiksnih priključaka je oko 8.738
. Oko 99,37%  općinskog područja je pokriveno mobilnom telefonijom. Broj internet korisnika na području općine je 1.126. Od glavnih čvornih i krajnjih centrala granaju se izdvojeni stupnjevi prema Špionici I, Špionici II, Gornjim Moranjcima, Cage-Lipje, Zahirovićima i Gornjem Srebreniku. U naseljenim mjestima Sladna, D.Potok, Tinja i Jasenica telefonska mreža je nadzemna. Centrale u navedenim mjestima su zastarjele, te se planira zamjena novim. To su ujedno i kritična podučja, a osim toga u mjestima Tinja i Jasenica uslijed ratnih dejstava mreža je oštećena i djelomično uništena.
Do naseljenih mjesta u pravcima Srebrenik-G.Srebrenik-Okresanica, Srebrenik – Srebrenik Gornji, Srebrenik-Zahirovići, Srebrenik-G Moranjci, Srebrenik-D.Potok-Cage, Srebrenik- Špionica, mreža je podzemna i radi se o optičkim kablovima. Podzemni vodovi nisu snimljeni, vrlo su česti prekidi istih uslijed prosijecanja saobraćajnica i drugih zemljanih radovi
4.   POKAZATELJI  STANJA EKONOMIJE OPĆINE SREBRENIK
4.1 Kvantitativni pokazatelji privrednih subjekata

Na području  općine Srebrenik u 2009. godini,  prema prikupljenim podacima, bila su aktivna  377  pravna subjekta, od čega 375  privatna poduzeća i dva državna poduzeća
. Od 375 pravnog subjekta u oblasti trgovine na veliko i malo i održavanja bilo je 291, u  prerađivačkoj industriji 16, u građevinarstvu 14, u oblasti transporta, skladištenja i komunikacija 14, u oblasti  obrazovanja, zdravstva, socijalne zaštite i javne uprave 21, u oblasti ugostiteljstva 6, u oblasti vađenja ruda i kamena 3 i oblasti poljoprivrede, lova, šumarstva  2, u oblasti prometa nekretnina 7 i oblasti  ribarstva  1 pravni subjekat. Po broju zaposlenih osoba  poduzeća su klasificirana na mikro, mala, srednja i velika poduzeća. 

Slika 6. Strukura preduzeća: a) po vrsti djelatnosti; b)  po broju zaposlenih

Od ukupnog broja registrovanih poduzeća, preko 95% poduzeća čine mikro i mala poduzeća. 
Od 590 registrovanih obrta u 2009. godini došlo je do blagog porasta u odnosu na 2005. godinu gdje je bilo 584 registrovanih obrta. 
Tabela 1. Struktura poduzetništva u općini Srebrenik
	Vrste obrta
	2005
	2007
	2009

	Trgovinske radnje
	180
	174
	183

	Ugostiteljske radnje
	123
	123
	125

	Zanatske radnje
	160
	158
	175

	Prijevoznici
	92
	80
	83

	Taksi  službe
	24
	21
	19

	Auto-škole
	5
	5
	5

	UKUPNO:
	584
	561
	590


U 2009. godini imamo sledeće podatke o broju registrovanih obrta: zanatske radnje 175, trgovačke radnje 183, ugostiteljske radnje 125, prijevoznici 83, taxi-prijevoznici 19, auto škole 5.

a)
Slika 7. Struktura registrovanih obrta za 2009 godinu; 1-Trgovinske radnje; 2-Ugostiteljske radnje; 3-Zanatske radnje; 4-Prijevoznici; 5-Taksi  službe; 6-Auto-škole
4.2 Bruto društveni proizvod
, netto plaće, uvoz, izvoz

Prema raspoloživim podacima, bruto društveni proizvod (BDP) po glavi stanovnika za općinu Srebrenik u 2009. godini je iznosio je 3.196,14 KM
. Iako u poređenju sa 2008. godinom  BDP po glavi stanovnika  raste ( u 2008. godine BDP po glavi stanovnika iznosio je 2.749 KM),  on je i dalje značajno ispod prosječnog BDP-a u FBiH i iznosi 53,3 %.  
[image: image9.png]7000

6000

5000

4000

3000

2000

1000

1
2





Slika 8. Pokazatelji BDP po glavi stanovika za 2009.godinu, KM, 1-općina Srebrenik; 2-FBiH
Pokazatelj loše ekonomske situacije na području općine Srebrenik je i iznos prosječne neto plaće u 2009. godini), koja iznosi 82,6% prosječne neto plaće u F BiH.

Slika 9. Pokazatelji prosječne netto plaće za 2009. godinu, KM; 1-općina Srebrenik; 2-TK; 3-FBiH
Prema podacima Uprave za indirektno oporezivanje BIH u općinu Srebrenik je tokom 2009. Godine uvezeno i izvezeno roba i usluga u ukupnom iznosu 66 834 000 KM, što prema istim podacima koji uzimaju broj stanovnika općine Srebrenik (42218 stanovnika), dolazimo do pokazatelja koji su prikazani na slici 10.

[image: image11.png]1600
1400
1200
1000
800
600
400
200

2

m3





Slika 10. Pokazatelji uovoza i izvoza općine Srebrenik po broju stanovnika, KM; 1-uvoz, 2-izvoz; 3-uvoz i izvoz
Na osnovu pokazatelja jasno je uočiti nesrazmjeru uvoza i izvoza po glavi stanovika te pokrivenost uvoza izvozom koja se kreće svega oko 50%.
4.3 Zaposlenost, nezaposlenost, penzije
Na području općine Srebrenik u 2009. godini bilo je zaposleno 4.625 osoba
. Znatno veći broj  zaposlenih osoba su muškarci (65,4%). U odnosu na 2008. godinu,  u 2009. godini je došlo do manjeg pada broja zaposlenih osoba. Klasificirano prema djelatnostima najveći broj zaposlenih osoba je u trgovini na veliko i malo (23,3%), u prerađivačkoj industriji (21,5%), u transportu, skladištenju i komunikacijama 11,52%, u oblasti obrazovanja, zdravstva, socijalne zaštite i javne uprave 24,47%, u oblasti  građevinarstva 4,90%, u oblasti eksploatacije ruda i kamena 4.86 % i ostalo 9,45 % .
Broj registrovanih nezaposlenih osoba na području općine Srebrenik u 2009. godini bio je 7.334 osoba
.U poređenju  sa prethodnim godinama broj nezaposlenih osoba je u porastu (u 2009. u odnosu na 2008. za 6,13 %).

Slika 8. Broj zaposlenih i nezaposlenih osoba za period 2007-2009


Prema starosnoj strukturi najveći broj nezaposlenih osoba je u starosti od 18. do 30 godine (40,82%). Na zaposlenje duže od 48 mjeseci čeka 2.509 prijavljanih osoba, između 25 i 48 mjeseci 1741 i  između 7 i 24 mjeseca 1773  i od 0 do 6 mjeseci 1311 nezaposlenih osoba.

Slika 9. Broj registrovanih nezaposlenih osoba prema dužini čekanja na zaposlenje

U odnosu na ukupan broj radno aktivnog broja stanovnika Općine Srebrenik (11.960)

broja nezaposlenih je za veći 22,62 % od broja nezaposlenih osoba.

Slika 10. Odnos ukupnog broja zaposlenih i nezaposlenih
Ako pogledamo kvalifikacijsku strukturu nezaposlenih osoba vidimo da najveći broj nezaposlenih čine kvalificirani (36,8%) i nekvalificirani (34,7%) radnici.

Slika 11. Struktura nezaposlenih osoba po kvalifikacionoj strukturi
Ako analiziramo nezposlenost prema spolu, vidimo da je u 2009. godini bio približno isti broj registriranih nezaposlenih  žena i muškaraca (žena 3637 i muškaraca 3697). 

U kalendarskoj 2009. godini u općini Srebrenik bilo je 5.259 penzionera. Od toga 1.800 penzionera prima starosnu penziju, 1.126 invalidsku i 2.333 obiteljsku penziju. Najniže penzije od 296 KM prima 3.159 penzionera ili 60 %, zagarantovane prima 1.050 penzionera ili 20% , dok veće penzije takođe dobija 1.050 penzionera ili 20% od ukupnog broja
. 

[image: image16.png]2333;44%

ml

2





Slika 12. Struktura osnova penzionih primanja 1-Starosna penzija; 2-invalidska penzija; 3-obiteljska penzija
Na osnovu navednih podatak može se zaključiti nepovoljna struktura penzionog osnova gdje samo 34% ukupnog broja penzionera prima starosnu penziju. Takođe, broj zaposlenih osoba na jednog penzionera u 2009. godini bio je 0,88, što je veoma poražavajući pokazatelj za općinu Srebrenik.

5. SOCIJALNA ZAŠTITA
U FBiH socijalna zaštita je uređena fragmentarno i u osnovnim pravima definisana na federalnom novou, a obaveze prema korisnicima spuštene su na nivo kantona i općina.   Djelatnost Centra za socijalni rad Srebrenik  i njegova programska aktivnost pobliže je određena odlukom o osnivanju, Zakonom o socijalnoj zaštiti, zaštiti civilnih žrtava rata i zaštiti porodice sa djecom i drugim zakonskim propisima. Centar za socijalni rad nije u potpunosti popunjen u pogledu stručnih i drugih radnika, a u skladu sa postojećim standardima i Pravilnicima8. Djelatnost Centra obavlje se u objektu koji je izgrađen 1996. Godine, a koji je u 1996. Godini od strane Općine Srebrenik prenešen Centru u trajno vlasištvo, sa korisnim građevinskim prostorom od 180 m2, dvorištem od 330 m2. U posjedu Centra su i dvije garaže za postojeća dva službena vozila.

Sadašnja opremljenost Ustanove donekle može odgovoriti zahtjevima koji se traže u ovoj oblasti  (kompjuterizacija, praćenje baze podataka, uvezivanje Ustanove prema resornim ministarstvima).

Aktivnosti Centa za socijalni mogu se svrstati u :

· pružanje osnovnih  oblika socijalne zaštite: stalna novčana pomoć, novčana naknada za pomoć i njegu od strane drugog lica, smještaj u drugu porodicu, smještaj u ustanove socijalne zaštite, institucionalni smještaj- Dječija sela, civilne invalidnine, naknada umjesti plaće ženi- majci koja je u radnom odnosu, pomoć nezaposlenim majkama porodiljama koje se nalaze na Birou, dječiji dodatak, pomoć za nezaposlene žene-majke porodilje na ime pomoći u prehrani djeteta do 6 mjeseci starosti

· ostali oblici socijalne zaštite:  subvencioniranje  dženaza, sahrana i pokopa, subvencioniranje prevoza učenika, jednokratne novčane pomoći, pomoć u stambenoj izgradnji socionalno ugroženih porodica,

· porodična zaštita i starateljstvo:  provođenje postupaka posredovanja (mirenja), savjetodavna pomoć u prevazilaženju partnerske disfunkcionalnosti, nasilje u porodici, pomoć u ostvarivanju kontakata roditelj –malodobno dijete, psihosocijalna pomoć djetetu i roditeljima u prevazilaženju razvojnih teškoća kod djece, psihosocijalna pomoć djeci u slučaju nasilja u porodici, psihosocijalna podrška osobama sa onesposobljenjem i problemima na planu mentalnog funkcionisanja i njihovim porodicama, starateljstvo i rad organa starasteljstva, uvjerenje  o poslovnoj sposobnosti, maloljetnici počinioci krivičnih djela i usvojenja.

· ostale aktivnosti: analitičko- istraživački i stručni poslovi
______________________

8Direktor, 4 socijalna radnika, pravnik (2 sa VSS i 2 sa VŠS), 1 psiholog (VSS), 1 pravnik (VSS), 

 4 administrativna radnika  (SSS)  i 1 pomoćno osoblje.  

Na evidenciji Centra u toku 2009. godine ukupno je bilo 4153 korisnika socijalne zaštite koji su koristili neki od oblika novčanih primanja, što čini 9% ukupna populacije općine Srebrenik. Period od 2005. do 2009. karakteriše tendencija porasta broja korisnika u prvom redu zbog donošenja novih zakonskih rješenja u ostvarivanju prava korisnika (naknada za pomoć i njegu drugog lica, novčana naknada majkama porodiljama prijavljenim na Biro za zapošljavanje, jednokratne pomoći, pravo na dječiji dodatak, civilne žrtve rata) 9.

Korisnicima nekog od oblika socijalnih davanja na području općine Srebrenik u 2009. godini mjesečno se isplaćivalo oko 282.864 KM što godišnje iznosi 3.394.375 KM.

Finansiranje osnovne djelatnosti Centra korisnika socijalne zaštite vrši se preko Ministarstva za rad i socijalnu politiku TK, odnosno Federalnog ministarstva rada i socijalne politike za tuđu pomoć i njegu i dijela naknade za civilne žrtve rata.

Finansiranje uposlenih u Centru  (plaće, doprinosi na plaće, topli obrok , prevoz i materijalni troškovi) vrši osnivač Ustanove, tj. Općina putem Općinskog budžeta.

  ________________________________

9 Korisnici usluga Centra za socijalni rad u 2009.godini: 

· stalna novčana pomoć za 270 osoba– visina naknade 112 KM za pojedinca i 33 KM za nesposobnog člana domaćinstva, novčana naknada za pomoć i njegu od strane drugog lica- 1070 predmeta u postupku revizije dostavljeno I-stepenoj komisiji, 423 predmeta dostavljeno II- stepenoj komisiji, smještaj u drugu porodicu 19 djece – visina  naknade 440 KM i zbrinjavanje starih osoba 5- visina naknade 370 KM, smještaj u ustanove socijalne zaštite 32 lica – visina naknade 550-650 KM, institucionalni smještaj- u Dječijem selu u Gračanici 2 djece , civilne invalidnine: lične invalidnine 19 lica (180-563) i porodične 94 lica (121-363 KM), naknada umjesti plaće ženi- majci koja je u radnom odnosu 75 žena- majki – visina naknade 90% ostvarene plaće ili 55% prosjeka plaće u FBiH, pomoć za nezaposlene žene-majke porodilje na ime pomoći u prehrani djeteta do 6 mjeseci starosti 145 majki- visina naknade 100 KM,  dječiji dodatak 688 korisnika za 1266 djece (30-38 KM), subvencioniranje  dženaza, sahrana i pokopa za 10 umrlih lica – visina naknade do 500 KM, subvencioniranje prevoza učenika 57 (uplaćeno 23.965 KM), jednokratne novčane pomoći za 1308 korisnika – visina naknade u prosjeku 62 KM po korisniku, pomoć u stambenoj izgradnji socionalno ugroženih porodica za 31 porodicu (ukupno 48.105 KM), provođenje postupaka posredovanja (mirenja) 14 slučajeva, savjetodavna pomoć u prevazilaženju partnerske disfunkcionalnosti 57, nasilje u porodici 16, pomoć u ostvarivanju kontakata roditelj –malodobno dijete 21, psihosocijalna pomoć djetetu i roditeljima u prevazilaženju razvojnih teškoća kod djece 9, psihosocijalna pomoć djeci u slučaju nasilja u porodici 3, psihosocijalna podrška osobama sa onesposobljenjem i problemima na planu mentalnog funkcionisanja i njihovim porodicama 28, starateljstvo i rad organa starasteljstva 8 djece, uvjerenje  o poslovnoj sposobnosti 56 uvjerenja, maloljetnici počinioci krivičnih djela- pokrenuto 10 krivičnih postupaka na Sudu i učešće u mjerama tratman i usvojenja – zaprimljeno 18 zahtjeva.
6.   ZDRAVSTVO
Usluge primarne zdravstvene zaštite i specijalističko-konsultativne zaštite na području općine pruža JZU“Dom zdravlja“Srebrenik u okviru kojeg su organizovane posebne organizacione službe i područne ambulantne i to 17 službi od kojih 14 zdravstvenih, 3 administrativne i pomoćne službe, te 6 područnih ambulanti (Špionica,Sladna,D.Potok,Seona,Tinja i Podorašje) 10.

Pored Doma zdravlja usluge primarne zdravstvene zaštite se obavljaju i u privatnim ordinacijama i to u 3 stomatološke  i 2 ginekološke ordinacije.

Ustanova raspolaže sa 1900 m2.

Dom zdravlja ima ukupno 176 uposlenih od čega 52 sa VSS( ),13 uposlenih sa VŠS.

Prema ovim podacima proizilazi da na području općine trenutno imamo 1,15 ljekara na 1000 stanovnika,a bosansko-hercegovački prosjek je 1,46 ljekara na 1000 stanovnika.

Na području općine Srebrenik djeluju ambulantne sa 16 formiranih timovima porodične medicine od čega je u sklopu Doma zdravlja Srebrenik 4,Sladna 1,Špionica 1,Doboki Potok 1,Tinja 2 i Podorašje 1.

U skladu sa međunarodnim pravnim obavezama, neophodno je početi poduzimati korake koji će osigurati fizički pristup zdravstvenim ustanovama, potrepštinama i uslugama za sve kategorije stanovništva, naročito ugrožene i marginalizirane skupine, uključujući seosko stanovništvo. 

Pravo na najviši dostižni standard fizičkog i mentalnog zdravlja podrazumijeva da su zdravstvene ustanove, potrepštine i usluge dostupne svima, uključujući i socijalno ugrožene kategorije. S obzirom na veliki broj nezaposlenih, siromaštvo i slabo riješenu socijalnu zaštitu, veliki broj stanovnika je u nemogućnosti da učestvuje u plaćanju cijene medicinskih usluga, tako da ekonomska pristupačnost zdravstvenoj zaštiti nije zagarantirana. Participiranje građana u cijeni medicinskih usluga regulirano je Zakonom o zdravstvenom osiguranju i Odlukom o neposrednom učešću osiguranih lica u troškovima korištenja zdravstvene zaštite. Prema navedenoj odluci participaciju plaća samo radno sposobno stanovništvo, a sve ostale kategorije su oslobođene participacije u primarnoj zdravstvenoj zaštiti. Pokrivenost stanovništva zdravstvenim osiguranjem je nezadovoljavajuće obzirom da, prema podacima Zavoda zdravstvenog osiguranja za općinu Srebrenik, trenutan broj osiguranika iznosi 36.848,što prema ukupnom broju stanovnika iznosi 18%.

Oko 8.000 osoba koje nisu obuhvaćene zdravstvenim osiguranjem su uglavnom lica koja se nisu prijavila na Biro u roku trideset dana nakon što su ostala bez posla, radnici sa neriješenim radnim statusom, radnici kojima se ne uplaćuju doprinosi plaća osiguranje), maturanti koji se u roku od 90 dana po završetku škole nisu upisali na fakultet, zaposlili ili zbog neinformiranosti prijavili na Biro, demobilizirani borci koji nisu ostvarili pravo na zdravstvenu zaštitu po osnovu ranjavanja, samo su neki od onih koji ne ostvaruju pravo na
Participacija osiguranih lica

__________________

10 Izvori podataka: JZU Dom Zdravlja Srebrenik i Zavod zdravstvenog osiguranja TK

7.   OBRAZOVANJE
U predškolskoj ustanovi“Obdanište Srebrenik“ koja djeluje na području općine  upisano je u 2009.godini 39 djece ,dok je u 2005.godini upisano 25 djece.      .

Finansiranje dječijeg obdaništa vrši se iz budžeta općine jednim dijelom a jednim dijelom participacijom roditelja čija djeca pohađaju  ovu predškolsku ustanovu.

Visina participacije iznosi 130 KM.

Na području općine Srebrenik nalazi se 8 osnovnih škola11 sa 18 područnih škola (do 5. razreda).
Broj upisanih učenika u osnovne škole u 2009.godini iznosio je 4.419,dok je u 2005.godini bilo upisano 4.984 učenika.

Broj upisane djece u osnovne škole kontinuirano opada.

Nastavno osoblje koji rade u osnovnim školama u 2009.godini bio je 312 nastavnika od toga muškaraca 135 i 177 žena.

U srednjem obrazovanju postoje dvije škole i to : Gimnazija i Mješovita srednja škola12 sa 19 profila.
U 2009.godini upisano je 1.639 ,a u 2005 godini 1.828 učenika,evidentno je da broj upisanih učenika u srednje škole kontinuirano opada.

U srednjoj školi u 2009.godini je zaposleno 97 profesora od čega muškaraca 54 i 43 žena.

Na osnovu Zakona o osnovnim  i Zakonom o srednjim školama  finansiranje osnovnog i srednjeg obrazovanja vrši se iz budžeta Tuzlanskog kantona13
Osnovne škole u okviru školskih objekata imaju fiskulturne sale osim“ Prve osnovne škole“ koja koristi  fiskulturnu salu srednje  škole,dok srednje škole koriste dvoranu od  sportsko rekreativnog centra i korištenje te dvorane plaćaju učenici.

Započete su aktivnosti na izgradnji Gimnazije u Srebreniku čija je lokacija određena neposredno uz objekat Mješovite srednje škole. 
________________________
11Izvor:  Godišnji program rada škole, izvještaji škola, evidencioni listovi i personalni dosijei 
   zaposlenih. Osnovne škole su: Podorašje, Tinja, Duboki Potok, Srebrenik I, Srebrenik II, Špionica, 

  Rapatnica i Sladna.

12   Gimnazija i Mješovita srednja škola smještene su u jednom objektu

13   Sufinansiranje osnovnog i srednjeg obrazovanja vrši se iz budžeta Općine u dijelu tekućeg 

    održavanja objekata.
8. JAVNA UPRAVA,  INFORMIRANJE I UČEŠĆE GRAĐANA U JAVNIM POSLOVIMA
Javna uprava: . Strukturu Općine Srebrenik čine Općinsko vijeće kao zakonodavna vlast i Općinski načelnik sa općinskim službama kao izvršna vlast. Način odlučivanja Općinskog vijeća i Općinskog načelnika sa općinskim službama propisan je Zakonom o principima lokalne samouprave i Statutom Općine Srebrenik.
Općinsko vijeće (OV) općine Srebrenik čine 29 vijećnika
.

Načelnik rukovodi općinskom administracijom i direktno je odgovoran za provedbu općinskih politika i izvršavanje općinskih propisa, te obavljanje poslova koje na Općinu prenesu kantonalna i federalna vlast
.

 Općinska administracija Srebrenik je organizirana u sedam službi:Općinska služba za društvene djelatnosti,raseljena i izbjegla lica, Općinska služba za budžet, poduzetništvo i nadzor, Općinska služba za boračko-invalidsku zaštitu, Općinska služba za prostorno uređenje stambeno-komunalne poslove i obnovu, Općinska služba za opću upravu i zajedničke poslove, Općinska služba za civilnu zaštitu i Općinska služba za geodetsko-imovinsko pravne odnose i poslove katastra , dok je poseban organ općinske uprave Stručna služba Općinskog vijeća , Općinskog načelnika i Općinskog pravobranilaštva
.

 Općinska uprava Srebrenik zapošljava 118 osoba
, od čega 36 žena i  82 muškaraca. 

U općinskoj administraciji nije izražen problem prevelikog broja zaposlenih,ali obrazovna struktura zaposlenih nije u potpunosti zadovoljavajuća. 

Rad općinskih službi dodatno otežava činjenica da je zbog nedostatka adekvatnog prostora općinska administracija organizirana u šest fizički odvojenih objekata,a loša opremljenost uredskom opremom i namještajem i nedostatak prostora za arhiviranje predmeta dodatno otežava rad općinske administracije.

Općina Srebrenik  uspješno je uvela ISO 9001-2000 standarde kojima se regulišu općinske procedure (upravni postupak, budžet, kancelarijsko poslovanje).
Budžet općine Srebrenik: Iz tabele 2. vidimo da je samo u 2007.godini ostvareno i više od planiranog,dok u ostalim godinama to nije slučaj. 
Tabela 2. Ukupni planirani i ostvareni prihodi općinskog budžeta
	
	2005
	2006
	2007
	2008
	2009

	Ukupni  planirani  prihodi
	6.070.000
	8.260.000
	9.662.000
	11.386.200
	9.947.000

	Ukupni  ostvareni  prihodi
	5.734.590
	7.605.821
	10.328.536
	10.757.152
	8.994.873


Informiranje građana:  Dužnost Općine je da kroz formalne i neformalne mehanizme omogući učešće građana u javnim poslovima
. Informiranje građana općine Srebrenik se vrši putem internog i vanjskog obavještavanja, što između ostalog podrazumijeva i oglašavanje putem oglasne ploče u zgradi Općine i Službenog glasnika Općinskog vijeća koji izlazi jednom mjesečno. Službeni glasnik je dostupan svim zainteresiranim građanima i dostavlja se svim relevantnim institucijama.

Općina je pripremila i Indeks registar informacija u posjedu općinskog organa uprave, kao i Vodič za pristup javnim informacijama. U općinskoj zgradi nalazi se i sandučić za žalbe, prijedloge i sugestije. 

Općinski načelnik prima stranke jednom sedmično, a organiziraju se i javne rasprave i tribine. 

Općina ima aktivnu web stranicu na kojoj se nalaze sve relevantne odluke OV, kao i informacije o radu općinske uprave.

Građani Srebrenika se dodatno informiraju o radu javne uprave putem informativnih emisija na Radio Srebreniku i NTV Jata
.

Učešće građana u javnim poslovima: Učešće građanima u javnim poslovima se ostvaruje kroz redovnu korespondenciju s mjesnim zajednicama koje kroz javne rasprave učestvuju u kreiranju Programa infrastrukture Općine Srebrenik. 

Služba za opću upravu i zajedničke  poslove   koordinira rad MZ-a. Sve MZ-e imaju svoje Statute, predsjednika i Savjet MZ-a
. Savjeti MZ-a se održavaju najmanje jednom mjesečno, a predsjednici svih MZ-a se sastaju dva puta godišnje. 

Mjesne zajednice se finansiraju jednim dijelom iz općinskog budžeta, dok ostatak sredstava uglavnom namijenjenih za kapitalna ulaganja izdvaja Tuzlanski kanton. Uz donatore, Kanton takođe izdvaja određena sredstva u ekološke svrhe i projekte očuvanja okoliša. Finasiranje MZ-a se vrši bez jasno definiranih kriterija, odnosno na osnovu aktivnosti pojedinih MZ-a i spremnosti građana da finansijski podrže implementaciju konkretnih projekata.
9.  KULTURA I SPORT
U Općini Srebrenik  kao kulturna ustanova djeluje JU“Centar za kulturu“koja ima 23 zaposlena djelatnika.Centar za kulturu je nosilac svih kulturnih aktivnosti u Općini Srebrenik.

U Srebreničkoj povijesti i kulturnoj baštini posebno se ističe Stari grad Srebrenik, koji se prvi put spominje u pisanim dokumentima 15.02.1333. godine u Povelji - Ugovoru Bosanskog bana Stjepana II Kotromanića sa Dubrovačkom republikom. Srebrenik je igrao vrlo zapaženu ulogu u cijeloj srednjovjekovnoj Bosanskoj historiji u kom je bio I središte Srebreničke Banovine.
 Stari grad Srebrenik je uzdignut na padinama planine Majevice u blizi magistralnog puta Sarajevo-Županja I njegovi  ostaci su u vrlo dobrom stanju za potrebe razvoja turizma. Općina Srebrenik je sa manjim sredstvima zajedno sa sredstvima iz Tuzlanskog kantona i Ministarstva kulture i sporta FBiH, provela aktivnosti zaštite od rušenja i oštećenja objekta i izvršila manja ulaganja u oplemenjivanje kompleksa (uređenje prilaza, mosta, ulaznih portala, platoa za manifestacije i dr.). 

U poslijednjih 40 godina u Općini Srebrenik su razvijane kulturne manifestacije,  vezane za Stari grad  Srebrenik, od kojih se posebno ističu: Umjetničke kolonije OGUS (Otvoreni grad umjetnosti), Dani povelje  idr.
 Uz ove manifestacije svoje programske sadržaje realizuju KUD- ovi, amaterska pozorišta, likovni umjetnici, udruženja planinara, udruženja mladih i drugi, što sve skupa predstavlja značajan turistički potencijal .

Aktivnosti udruženja i nevladinih organizacija među kojima su najpoznatiji BZK „Preporod“, HKD „Napredak“, i pojedinih sekcija u osnovnom i srednjoškolskom obrazovanju iz ove oblasti doprinose jačanju kulturnih vrijednosti u Brezi.
Na području općine Srebrenik djeluje oko 32 organizacije građanskog društva i Sportski savez Općine Srebrenik koji broji 28 sportskih klubova
 Organizacije građanskog društva nisu samoodržive i oslanjaju se na finansijsku potporu međunarodnih organizacija i donatora, kao i domaćih vlasti.
 Iznos sufinansiranja iz općinskog budžeta za sva udruženja u 2009. Godini bio je 72.000 KM, dok je za rad Sportskog saveza i njegovih članova (28 sportskih klubova ) u 2009. Godini izdvojeno 24.000 KM. 

Ukupan iznos budžetskih sredstava planiranih u 2010. godini za sva udruženja na području općine je 138.000 KM, i to 100.000 za sportska udruženja, te 38.000 KM za NVO, kulturno-umjetnička, te ostala udruženja. 

Dodjeljivanje sredstava udruženjima vrši se putem Javnog poziva koji općina raspisuje svake godine.
Na području općine Srebrenik kao sportska ustanova djeluje JU“Sportsko rekreativni centar“koji ima 9 zaposlenih djelatnika.
U sklopu ovog sportskog centra nalazi se sportska dvorana u kojoj se održavaju treninzi  sportskih klubova kao i održavanje takmičarskih aktivnosti i raznih kulturnih manifestacija.

 Zajednički problem je nedostatak finansijskih sredstava zbog čega Općina izdvaja sredstva u sklopu svog budžeta.

 Na području općine Srebrenik imamo 7 nogometnih igrališta
  i jedan nogometni stadion koji je u vlasništvu NK“Gradina“Srebrenik.

 Tu su i drugi sportski objekti i igrališta  kao što su SRC“Bazeni“ Srebrenik, dječija igrališta,fitnes centri,manji poligoni kao i školske dvorane.

10.   PROSTORNO UREĐENJE I ZAŠTITA OKOLIŠA
Prostorno planiranje:  Stanje prostornih planova TK i potrebe razvoja općine (NAKNADNA ANALIZA)
Snabdijevanje vodom i zaštita voda:  Trenutno stanje snabdijevanja vodom na području općine Srebrenik samo djelimično zadovoljava potrebe stanovništva i privrede.Na pojedinim prostorima kao što su grad Srebrenik,mjesno područje Špionica i značajni dijelovi mjesnog područja Sladne i Rapatnice u prelaznom periodu do 2025.godine mogu zadovoljiti potrebe za pitkom vodom iz vlastitih izvorišta.
Značajniji dijelovi mjesnog područja Podorašja,Tinje i pojedina naselja u MP D.Potok  nemaju dovoljne količine pitke vode što je posebno izraženo u ljetnom periodu.

Odvodnja i prečišćavanje otpadnih voda je adekvatno riješeno u području koje je obuhvaćeno snabdijevanjem vode iz gradskog vodovoda.I na ovom području od ukupnog broja priključaka na vodu 4.740 nije obuhvaćeno u priključcima na kanalizaciju oko 1.000 priključaka.Otpadne vode u ovom dijelu se putem zadovoljavajuće kanalizacione mreže u dužini od oko 30 km odvode na uređej za prečišćavanje koji zadovoljava kvalitetom prečišćavanja otpadne vode,a kapacitet prečišćavanja može zadovoljiti rast do 2015.godine.

Na području D.Potoka je u prethodnom periodu izgrađen dio kanalizacione mreže u dužini od oko 3 km i otpadne vode se upuštaju direktno u rijeku Tinju.Na svim ostalim područjima nije urađena kanalizaciona mreža niti se vrši bilo kakvo prečišćavanje otpadnih voda što u cijelom toku rijeke Tinje sa pritokama ugrožava vodotok i izvorišta i bunare koji se snabdijevaju iz aluvijalnih izvora.

Zbrinjavanje  krutog otpada:  Sakupljanje,prevoz i deponovanje krutog otpada na području općine je organizovano uglavnom putem JP“9. Septembar“ Srebrenik.Organizovanim prikupljanjem otpada komunalno preduzeće je obuhvatilo skoro sva područja na općini Srebrenik.Međutim broj registrovanih korisnika u grupi domaćinstava je 5.677 što je manje od 50% od ukupnog broja.Broj korisnika iz grupe privrednih subjekata je 614.Razdvajanje i sortiranje krutog otpada nije sistemski riješeno.Odlaganje krutog otpada se vrši na saniranu sanitarnu deponiju u Babunovićima čiji kapacitet je već iskorišten.U sanaciju ove deponije u posljednje 2 godine uložena su sredstva od oko 1,5 mil.KM.Uproteklom periodu su pokretane i provođene akcije uklanjanja divljih deponija,čišćenja vodotoka i glavnih putnih komunikacija što nije imalo sistemski organizovan pristup.
Zagađenje zraka:  Trenutno najveći zagađivači zraka na području općine Srebrenik su kotlovnice za grijanje stambenih i poslovnih objekata.Manji negativan uticaj na kvalitet zraka imaju nepovoljna lociranost magistralnog i regionalnih puteva i koncentracija saobraćaja u gradu i pojedini privredni subjekti u procesu rada izbacuju veće količine prašine.
Mjerenja i kontrole zagađenja zraka nisu sistemski uspostavljena.
Zaštita okoliša :Na području općine aktivno djeluje ekološko društvo „Eko zeleni“, koje okuplja 60 članova,a čije aktivnosti uključuju podizanje svijesti građana o značaju zaštite okoliša. Na području općine Srebrenik imamo 25.000m2 uređene parkovske površine.U 2009.godini došlo je do značajnog uređenja dijela oko korita rijeke Tinje(36.000m2 ),uređenih  izletišta (Šehitluci,stari grad“Gradina“ ) i zelenih površina oko Mjesnih zajednica. Javno komunalno preduzeće“9 Septembar“radi na uređenju zelene površine. Svake godine iz općinskog budžete izdvoji se iznos od 20.000KM za uređenje zelenih površina,te se svake godine zasadi oko 4.500 jednogodišnjih sadnica ukrasnih biljaka.

Ipak, svijest građana o potrebi i važnosti zaštite okoliša je još uvijek na niskom nivou, te su potrebni dodatni napori na edukaciji stanovništva radi podizanja ekološke svijesti.

11.  SIGURNOST GRAĐANA
Klizišta i poplave:  Iz podataka o stanju klizišta i ugroženosti građana
 se vidi da je u periodu od 2005 do 2009  godine evidentiran povećan broj koji je trenutno dostigao broj od 21 registrovano klizište i 32 ugrožene osobe.Što se tiče poplavno rizičnih vodotokova na području općine Srebrenik možemo primijetiti da je došlo do smanjenja istih u odnosu na 2005.godinu gdje smo imali 26 km rizičnih vodotokova u odnosu na 2009.godinu gdje imamo 22,5 km.Kod broja stanovnika koji su takođe bili potencijalno ugroženi poplavama vidljivo je brojčano smanjenje sa 640 ugrožene osobe u 2005.godini na 120  ugroženih osoba u 2009.godini.

Ukupna minirana površina na teritoriji općine Srebrenik iznosi 95,70 h (pretežno poljoprivredno i šumsko zemljište na perifernim lokalitetima).

Otkrivenost kriminaliteta
 Stepen otkrivenosti kriminaliteta za period 2005-2009 dat je u tabeli 2
.

Analizirajući posmatrani period vidimo da do nekih značajnih promjena u broju krivičnih dijela nije bilo, a da je u 2009. godini došlo do blagog porasta procenta ukupne rasvijetljenosti (76,87%) u odnosu na prethodne godine
.

  Tabela 2.

	
	2005 
	2006 
	2007
	2008
	2009

	Ukupan broj krivičnih djela
	320
	294
	291
	267
	294

	Ukupan broj prijavljenih počinilaca
	294
	181
	269
	307
	319

	Broj krivičnih djela po poznatom počiniocu
	84
	80
	84
	91
	103

	Broj krivičnih djela po nepoznat-om počiniocu
	236
	214
	207
	176
	191

	Procenat ukupne rasvijetljenosti
	56,35
	71,08
	73,53
	70,41
	76,87

	Broj počinilaca maloljetni-ka
	6
	12
	7
	18
	16

	Ukupan broj prijavljenih prekršaja
	720
	790
	373
	261
	276


Klizišta i poplave:  Iz podataka o stanju klizišta i ugroženosti građana14 se vidi da je u periodu od 2005 do 2009  godine evidentiran povećan broj koji je trenutno dostigao broj od 21 registrovano klizište i 32 ugrožene osobe.






























� http://bs.wikipedia.org/wiki/Datoteka:Srebrenik_Municipality_Location.png


� D.Potpeć, G.Potpeć, Tinja G, Tinja D., D.Potok, Behrami, Šahmeri, Dedići, Seona, Lipje, Cage, Ljenobud, Bjelave, Kuge, Like, Rapatnica, Kiseljak, Uroža, Luka, Brda, G.Moranjci, Falešići, Čekanići, Brnjičani, D. Moranjci, Ibrići, Gulami, Hrvati, Omerbašići, Hodžići, Ahmići, Pirage, Vikali, Murati, Salihbašići, Lušnica, Crveno Brdo, Jasenica, Drapnići, Podorašje I, Podorašje II, Lisovići, Brezik, Kurtići, Zahirovići, Straža, Babunovići, Bare, Ćehaje, Ježinac, G.Srebrenik, D.Srebrenik, Ćojluk, N.N.Polje,   Srebrenik I, Srebrenik II, Centar Špionica, D.Špionica, G.Špionica, Srednja Špionica, Cerik, Tutnjevac, i Huremi. Centar općine je grad Srebrenik.


� Izvor  podataka je Služba za katastar općine Srebrenik


� Izvor  podataka je Služba za katastar Općine Srebrenik.


� Izvor: JP „Šume TK“


� Izvor podataka je JP Elektroprivreda FBiH-Elektrodistribucija Tuzle.


� Izvori podataka su:  BH Telecom, HT Mostar i Telekomunikacije Srpske.


� Izvor podataka: Poreska ispostava Srebrenik i Zavod za PIO/MIO Tuzla.


� Bruto domaći proizvod (BDP, eng. Gross domestic product, GDP) je � HYPERLINK "http://hr.wikipedia.org/wiki/Makroekonomija" \o "Makroekonomija" �makroekonomski� indikator koji pokazuje vrijednost finalnih dobara i usluga proizvedenih u zemlji tijekom dane godine, izraženo u novčanim jedinicama. BDP se izražava kao tijek proizvodnje (BDP = C + I + G + X, gdje je C = osobna potrošnja, I = investicije, G = državna potrošnja i X = razlika � HYPERLINK "http://hr.wikipedia.org/wiki/Izvoz" \o "Izvoz" �izvoza� i � HYPERLINK "http://hr.wikipedia.org/w/index.php?title=Uvoz&action=edit&redlink=1" \o "Uvoz (stranica ne postoji)" �uvoza�) ili kao tijek prihoda odn. troškova (BDP = w + i + R + Pf + Dp + T, gdje je w = najamnine, i = � HYPERLINK "http://hr.wikipedia.org/wiki/Kamata" \o "Kamata" �kamate�, R = renta, Pf = � HYPERLINK "http://hr.wikipedia.org/wiki/Profit" \o "Profit" �Profit�, Dp = Amortizacija, T = indirektni � HYPERLINK "http://hr.wikipedia.org/wiki/Porez" \o "Porez" �porezi�). Neovisno o primijenjenom pristupu uvijek se dobije isti BDP. BDP ne obuhvaća vrijednost intermedijarnih dobara (dobra koja se koriste kao sirovine ili poluproizvodi za proizvodnju drugih dobara) kao ni transferna plaćanja (npr. socijalna pomoć).





 � Federalni zavod za programiranje razvoja 


� Poreska uprava Srebrenik i Zavod za statistiku FBiH


� Biro za zapošljavanje Općine Srebrenik


� Ukupno prosječna penzija iznosi 331,63 KM,od toga starosna 393,77 KM,invalidska 297,61 KM i obiteljska 300,11 KM.


� U radu Općinskog vijeća učestvuju i 3 vijećnice. U okviru OV djeluje osam radnih tijela: Komisija za izbor i imenovanja, Mandatno-imunitetska komisija, Drugostepena upravna komisija, Komisija za zaštitu ljudskih prava, žalbe i predstavke, Komisija za propise, Komisija za statutarna pitanja, Komisija za odlikovanja i općinska priznanja i Komisija za nadzor. Nije uspostavljena Komisija za jednakopravnost spolova, a do sada nije bilo inicijativa za njeno formiranje. 


� Statut općine Srebrenik


� Organizaciona struktura općinske administracije je definirana Odlukom o organizaciji općinskih službi, koja je usvojena na sjednici OV u februaru 2005. godine. 


� Osim zaposlenih u Općini, u općinsku administraciju spada i općinsko pravobranilaštvo sa 2 zaposlenih radnika. Od ukupnog broja zaposlenih u općinskoj administraciji, 115 je Bošnjaka, 1Hrvat i 2 Srba, 35 je sa VSS spremom, 7 sa VŠS, 69 sa SSS, 6 sa NSS i 1 KV.


� Pravo na informaciju - član 19 Međunarodnog pakta o civilnim i političkim pravima (ICCPR), Generalni komentar 10 Komiteta za ljudska prava (HRC), član 10 Evropske konvencije o zaštiti ljudskih prava i fundamentalnih sloboda (ECHR), član 19 Univerzalne deklaracija o ljudskim pravima (UDHR). Zakon o slobodi pristupa informacijama FBiH (Sl. novine FBiH 32/01)  


�  Radio „Srebrenik“ redovno informiše o svim aktuelnostima  u općini, a NTV Jata svakodnevno u večernjem terminu emititra emisiju “Gradska hronika”.


� U općini Srebrenik ima 45 MZ sa ukupno 406 aktivnih članova Savjeta MZ (od 5 do 11 po pojedinoj MZ). Od tog broja 4 člana Savjeta su žene, a 1 žena je i predsjednik MZ.


� NK“Gradina“ Srebrenik, NK“Ingram“Duboki Potok, NK“Mladost“Tinja, FK“Bukovik“Gornji Srebrenik, FK“Seona“Seona, FK“Sladna“Sladna, NK“Frankopan“Špionica, FK“Špionica 1953“Špionica, Fudbalski savez Općine Srebrenik, KK“Gradina“Srebrenik, KK“Fenix“Srebrenik, Rukometni klub Srebrenik 04, Šahovski klub“Srebrenik“Srebrenik, OK“Gradina“Srebrenik, Karate klub“Srebrenik“, Karate klub“1 Mart“ Srebrenik, Karate klub“Gradina“, Karate klub“Mladost“Tinja, K 1 borilački sport“Fantom“Srebrenik, Udruženje golubara Grada Srebrenika, Udruženje sportskih ribara“Zeba“Srebrenik, Sportsko ribolovno društvo“Srebrenik“Srebrenik, Atletski klub“Gradina“Srebrenik, Teniski klub“Srebrenik“Srebrenik, Moto klub“Gradina“Srebrenik, Auto kros klub“Srebrenik, Masovni školski sport, Streljački klub“Ljiljan“Srebrenik. 


� NK”Ingram” Duboki Potok, NK”Mladost” Tinja,FK”Bukovik” Gornji Srebrenik,FK”Seona”Seona,FK”Sladna”Sladna,NK”Frankopan”Špionica srednja,FK”Špionica 1953”Špionica centar.





� Izvor: Služba za civilnu zaštitu,Srebrenik


� Izvor :Ministarstvo unutrašnjih poslova (MUP) Srebrenik


� U 2005. I 2006. Godini broj prekršaja bio je znatno veći zbog povećanog broja soabraćajnih prekršaja najvećim dijelom  radi blizine  tržnice „Arizona“ 

